
Konsultimi Publik me organizatat e Shoqërisë Civile në kuadër të Shpalljes së 
thirrjes Nr.17 

 
 

Tiranë, 29 Janar - 13 Shkurt 2024 
 

Agjencia për Mbështetjen e Shoqërisë Civile (AMShC), në 
kuadrin e konkurimit të hapur dhe transparent sipas kritereve 
të përcaktuara në Ligjin Nr. 10 093, datë 09.03.2009 “Për 

organizimin dhe funksionimin e Agjencisë për Mbështetjen e 
Shoqërisë Civile”, në përputhje me statutin dhe misionin e saj: 

Asistencë Financiare për një zhvillim të qëndrueshëm të 
shoqërisë civile , dhe krijimin e kushteve të favorshme për 
nisma qytetare në të mirë dhe interes të publikut si dhe në 
kuadër të  Ligjit Nr. 146/ 2014 “Për Njoftimin dhe Konsultimin 

Publik”; 
 
 
Fillon procesin e konsultimit publik në kuadër të përcaktimit 
të prioriteteve mbi thirrjes e radhës në qytete e Shqipërisë si 
mëposhtë: 
 
•          Datë 29.01.2024- 01.02.2024 Berat 
• Datë 05.02.2024- 08.02.2024 Gjirokastër- Sarandë 
• Datë 07.02.2024-10.02.2024 Korçë- Pogradec 
• Datë 12.02.2024- 15.02.2024 Kukës-Tropojë 
• Datë 13.02.2024 Shkodër 
 
 
Gjithashtu fton të gjitha OJF-të e interesuara dhe të pamundura 
për të qënë pjesë e takimit të dërgojnë në adresën e emailit 
info@amshc.gov.al të gjitha sugjerimit e tyre në kuadër të 
prioriteteve mbi shpalljen e thirrjes nr. 17. 

 

 

 

 

mailto:info@amshc.gov.al

Mbledhja e Këshillit Kombëtar për Shoqërinë Civile 

 
Tiranë, 12 shkurt 2024  

 
 
 

 
 
 
Agjencia për Mbështetjen e 
Shoqërisë Civile, në 
funksionin e Sekretariatit 
teknik të Këshillit Kombëtar 
të Shoqërisë Civile, zhvilloi 
në datën 12 Shkurt 2024 në 
orën 14:00 në ambjentet e 
Qendrës për Hapje dhe 
Dialog në Kryeministri, 
mbledhjen e radhës e 
Këshillit Kombëtar për 
Shoqërinë Civile. 

 
 
                                        
 
 
 
                                                      

Ky ishte takimi i parë i Këshillit Kombëtar për 
Shoqërinë Civile për vitin 2024. Pjesëmarrës ishin 
anëtarët e përhershëm të Këshillit, dhe përfaqësues nga 
Këshilli i Lartë Gjyqësorit, SASPAC, Drejtoria e 
Përgjithshme e Tatimeve, etj. Temat e diskutuara në 
takim ishin: 

a) Problematika mbi regjistrin elektronik të 
OJF-ve dhe lidhja me sistemin e ri që po 
përgatitet nga Drejtoria e Tatim Taksave; 
b) Zbatueshmëria e Ligjit që përjashton 
OSHC-të nga detyrimi i TVSH-së; 
c) Përditësim mbi proçesin e hartimit të 
Udhërrëfyesit të Ri për Shoqërinë Civile, 
d) Propozime për kalendarin e veprimtarisë 
së KKShC-së për vitin 2024; 
e) Diskutime mbi ndryshimet në Ligjin 
nr.81/2017 “Për Zonat e Mbrojtura”; 

Shpallja e Thirrjes Nr. 17 pranë Agjencisë për Mbështetjen e 

Shoqërisë Civile  

 
Tiranë, 23 shkurt 2024 

 
 
Agjencia për Mbështetjen e Shoqërisë Civile (AMShC), në kuadrin e konkurimit të hapur dhe 
transparent sipas kritereve të përcaktuara në Ligjin Nr. 10 093, datë 09.03.2009 “Për 

organizimin dhe funksionimin e Agjencisë për Mbështetjen e Shoqërisë Civile”, në përputhje 

me statutin dhe misionin e saj: Asistencë Financiare për një zhvillim të qëndrueshëm të 
shoqërisë civile , dhe krijimin e kushteve të favorshme për nisma qytetare në të mirë dhe 

interes të publikut si dhe në 
kuadër të  Ligjit Nr. 146/ 2014 
“Për Njoftimin dhe 

Konsultimin Publik”; Shpall 
hapjen e thirrjes 17. 
 
Gjatë takimeve të zhvilluara 
nga përfaqësuesit e AMSHC-
së dhe OJF-ve të ndryshme apo 
pushtetit vendor, janë 
prezantuar nga ana e 
institucionit tonë qëllimet e 
zhvillimit të takimeve dhe janë 
dëgjuar propozimet e tyre për 
prioritetet sipas fushës së 
veprimtarisë dhe në përfundim 
duke konsultuar në tërësi janë 
grupuar propozimet për 
prioritetet. 

Nga diskutimet  e shumta të bëra nga pjesëmarrësit në takime, përfaqësuesit  e OJF-ve dhe grupet e 
tjera të interesit si dhe nga shqyrtimi i të gjithë materialit të marrë në rrugë elektronike dhe në formë 
të shkruar (hard copy), ku pjesëmarrësit listuan të gjitha sugjerimet e tyre, u arrit në përfundim se 
Shoqëria Civile ndeshet me problematika dhe sfida të shumta, të cilat kërkojnë zgjidhje. Duke marrë 
parasysh rolin e AMSHC-së në përputhje me ligjin në fuqi pasi u finalizuan takimet e programuara në 
kuadër të konsultimit publik. 



6 | P a g e  

 
Sugjerimet/propozimet për  prioritetet janë si më poshtë: 
 
 Korrupsioni dhe lufta kundër tij 
 Mirëqeverisja vendore. 
 Monitorimi i Reformës në Drejtësi dhe procesit të vetingut. 
 Mbrojtja e të drejtave të fëmijëve. 
 Bashkëveprimi i rinisë në fushatat sensibilizuese për promovimin e talenteve të reja në art, 

kulturë dhe skulpturë. 
 Mbështetje dhe aksesueshmëria për personat me aftësi ndryshe, përfshirja sociale e personave 

me aftësi intelektuale. 
 Sensibilizim, mobilizim dhe aktivizim i të rinjve në proceset integruese, vullnetarizmi dhe 

filantropia. 
 Sensibilizimi i të rinjve në përdorimin e masave mbrojtëse nga sëmundjet seksualisht të 

transmetueshme. 
 Informimi dhe sensibilizimi mbi të drejtat e të rinjve, kryesisht në zonat rurale. 
 Mbështetje për arsimimin profesional, fuqizimin dhe punësimin e grave e të rinjve. 
 Identifikim, adresim dhe zhvillim të zonave rajonale natyrore me potenciale turistike të riskuara 

nga zhvillimet ekonomike të pakontrolluara. 
 Promovimi i harmonisë dhe bashkëjetesës fetare. 
 Përmirësimi i shërbimeve sociale. 
 Mbështetje për moshën e tretë, ofrimi i shërbimeve sociale në banesë, etj. 
 Rritja e kapaciteteve të OJF-ve për hartimin e projekteve konkrrete, sidomos atyre lokale.  
 Mbështetja e projekteve për mbrojtjen e mjedisit me fokus pyjet dhe vendburimet termale; 

Fokusim dhe adresim i dëmeve të shkaktuara gjatë tranzicionit dhe në vijim në hapësirat detare 
dhe bregdetare shqiptare. 

 Zhvillimi i turizmit familjar duke pasur parasysh prodhimet tradicionale të zonës; turizmi 
alternativ/turizmi i aventurës. 

Prezantimi i Raportit Paraprak të Vlerësimit për 

“Udhërrëfyesin për politikën e qeverisë drejt një mjedisi më 

mundësues për zhvillimin e shoqërisë civile 2019-2023” 

 
Tiranë, 4 qershor 2024 

 

 
    

Në mjediset e Ministrisë së Shëndetësisë dhe 
Mbrojtjes Sociale u bë prezantimi i raportit 
paraprak të vlerësimit për “Udhërrëfyesin për 

politikën e qeverisë drejt një mjedisi më 
mundësues për zhvillimin e shoqërisë civile 2019-
2023”. 
Ky raport vlerësimi, do të shërbejë edhe si 
pikënisje për hartimin e dokumentit të ardhshëm 
strategjik për shoqërinë civile.  
 
 
 
Në takim ishin të pranishëm anëtarë të Këshillit 

Kombëtar të Shoqërisë Civile, përfaqësues nga zyra e 
Delegacionit Evropian në Shqipëri, ekspertë kombëtar dhe 
ndërkombëtar nga shoqëria civile si edhe përfaqësues të 
Asistencës Teknike për Organizatat e Shoqërisë Civile në 
Ballkanin Perëndimor dhe Turqi. 

Programi i shkëmbimit të OJF-ve 

 
Tiranë, 7 qershor 2024  

 
 

 
 

 Në datë 07 Qershor 2024 Partnerët Shqipëri organizuan edicionin e tretë të “Programit të 

Shkëmbimit të OJF-ve” në ambjentet e Agjencisë për Mbështetjen e Shoqërisë Civile. 
 
 

Programi synon të kontribuojë në fuqizimin e 
kapaciteteve të sektorit, rritjen e aksesit dhe 
bashkëpunimit ndërmjet OJF-ve dhe institucioneve 
publike e private në procesin e hartimit dhe zbatimit të 
nismave advokuese ne vend me qëllim adresimin e 
nevojave të grupeve të interesit të cilave ju shërbejnë. 
 
 
 
 
 

 
Programi është një kombinim i leksioneve të diskutimit, me ekspertë e përfaqësues të 
institucioneve, dhe vizitave në institucione publike, private dhe OJF-ve partnere. Gjithashtu, 
përfaqësues të OJF-ve të përzgjedhura në program pritet të zbatojnë njohuritë e fituara në 
nismat e tyre lokale. 

Forumi i Shoqërisë Civile në Beograd 
 
Beograd, 12 qershor 2024  

 
 

Përfaqësues nga Agjencia për Mbështetjen e Shoqërisë Civile AMSHC, marrin pjesë në forumin e 
Shoqërisë Civile të BE-së 2024 për Ballkanin Perëndimor dhe Turqinë. Programi ishte organizuar në 
gjashtë panele dhe projektuar Rendi i ditës përfshin seancat e mëposhtme: 

 
 
 
 

 BE-ja dhe shoqëria civile në 
Ballkanin Perëndimor – Plani i 
Rritjes dhe momenti i ri për 
zgjerimin e BE-së. 

 

 Nisja e Vlerësimit të dytë në kuadër 
të udhëzimeve të DG NEAR për 
Mbështetjen e BE-së për Shoqërinë 
Civile në rajonin e Ballkanit, për 
vitin 2023. 

 

 Një sesion World Café për temat e 
propozuara nga delegatët e konferencës. 

 
 
Projekti është i financuar nga Asistenca Teknike BE-së për Organizatat e Shoqërisë Civile 
(EU TACSO 3) në Ballkanin Perëndimor dhe Turqi,  dhe organizohet në Beograd, Serbi më 
11, 12 dhe 13 qershor 2024.  
 

 

 

Ky raport paraqet vlerësimin e dytë për periudhën 2021-2027 në kuadër të Udhëzimeve të rishikuara 
të DG NEAR për Mbështetjen e BE-së për Shoqërinë Civile në Rajonin e Zgjerimit. Udhëzimet 
konturojnë rrugën nëpërmjet të cilës BE aspiron të mbështesë shoqërinë civile në rajonin e zgjerimitpër 
këtë periudhe shtatëvjeçare. Ky raport vlerësimi ofron dëshmi për situatën kundrejt treguesve të 
Udhëzimeve për vitin 2023, duke paraqitur situatën në rajon, përkatësisht në Shqipëri, Bosnjë dhe 
Hercegovinë, Kosovë, Mal të Zi, Maqedoninë e Veriut, Serbi dhe Turqi 
 
Analiza e paraqitur në këtë raport bazohet në të dhënat e mbledhura nga burimet parësore dhe dytësore 
nga ekipi i BE TACSO 3. Hulumtimi parësor përfshinte anketa të OSHC-ve dhe zyrtarëve publikë, 
diskutime në fokus grupe dhe intervista me përfaqësues të OSHC-ve, intervista me zyrtarë publikë 
përkatës, si dhe një analizë ligjore të ligjeve përkatëse të kryera nga ekspertë të jashtëm ligjor. Për më 

tepër, burimet dytësore si: raportet e prodhuara nga OSHC-të, institucionet kombëtare të të drejtave të 
njeriut, qeveritë dhe të tjerë. Anketa e OSHC-ve u shpërnda gjerësisht dhe nxori 908 përgjigje të 
vlefshme nga i gjithë rajoni. 
 
 

 
 
 
Bashkëpunimi ndërmjet autoriteteve dhe shoqërisë civile vazhdoi të kërkonte përmirësim të 
konsiderueshëm. Në mënyrë të ngjashme, kapaciteti dhe qëndrueshmëria e OSHC-ve vazhduan të 
kërkojnë forcimin në fushën e llogaridhënies, transparencës dhe politikës organizative, ndërkohë që 
ata përsëri u vlerësuan pozitivisht në fushat e të mësuarit organizativ, konsultimit me palët e interesuara 
dhe diversifikimit financiar. 

 

 

Konferenca e VI Kombëtare “E Drejta për Informim – Ndërtimi 

i besimit, Promovimi i transparencës, llogaridhënies dhe 

integritetit në politikat kundër korrupsionit” 
 

Tiranë, 26 qershor 2024  
 

 
Me datë 26.06.2024 u zhvillua Edicioni i VI i Konferencës Kombëtare me temë “E Drejta për Informim 

– Ndërtimi i besimit – Promovimi i transparencës, llogaridhënies dhe integritetit në politikat kundër 
korrupsionit”. 

Transparenca, llogaridhënia dhe aksesi në informacion janë çelësi për ndërtimin e institucioneve të 
qëndrueshme dhe demokratike. E drejta për të pasur akses në informacion është thelbësore në krijimin 
e institucioneve llogaridhënëse dhe me integritet. Nëse qytetarët janë të painformuar nuk mund të 
kërkojnë llogari nga qeveria e tyre për korrupsionin në sektorin publik. Aksesi në informacion cilësor 
shërben si një katalizator për një shoqëri të hapur e demokratike dhe për garantimin e të drejtave të 
qytetarëve. 

 
Kjo konferencë mblodhi bashkë në formën e një tryeze diskutimi, autoritetet publike përfaqësuar nga 
titullarët dhe koordinatori për të drejtën për informim, koordinatori kundër korrupsionit, si dhe 
koordinatori për njoftimin dhe konsultimin publik, të institucioneve qendrore, vendore, të pavarura 
dhe të gjyqësorit, bashkë me ekspertë dhe përfaqësues të shoqërisë civile. Roli i saj është që të shërbejë 
për të eksploruar rolin kritik të aksesit në informacion sipas parimeve të transparencës, gjithëpërfshirjes 
dhe llogaridhënies, si dhe për të diskutuar gjendjen e transparencës së autoriteteve publike shqiptare, 
problematikat ekzistuese, si dhe propozime për rritjen e saj në nivelet e kërkuara.  

 
Në fokus të Konferencës ishte roli i domosdoshëm i shoqërisë civile dhe medias në promovimin e 
aksesit në informacion dhe transparencës dhe në formimin e institucioneve të përgjegjshme dhe me 
integritet, si dhe ndarja e praktikave më të mira në forcimin e transparencës dhe llogaridhënies, si 
shtylla të qasjes parandaluese të antikorrupsionit, Për këtë arsye përfaqësues nga Agjencia për 
Mbështetjen e Shoqërisë Civile (AMSHC) ishin pjesë e rëndësishme e takimit. 

  
 

Shpallet për konsultim draft Strategjia Ndërsektoriale e Drejtësisë 2024-
2030 
 
Tiranë, 12 shtator 2024  

 
 

 
    

Reforma në drejtësi, është një nga 
prioritetet kyçe dhe të rëndësishme të 
Qeverisë Shqiptare, e cila synon të forcojë  
shtetin e së drejtës, të avancojë me reformat 
e nisura në sistemin e drejtësisë dhe të 
respektojë të drejtat dhe liritë themelore të 
njeriut. Në këtë kuadër, reforma në drejtësi, 
bazohet në një sistem drejtësie të pavarur, 
llogaridhënës, transparent, me integritet të 
lartë profesional, efikas, që mundëson 

rritjen e besimit të publikut te sistemi gjyqësor dhe te ai i prokurorisë si dhe synon rritjen e cilësisë së 
shërbimeve të drejtësisë duke ofruar një drejtësi cilësore në nivelin dhe në përputhje me standardet e 
BE-së. 

Me datë 12.09.2024, Propozohet nga Ministri i Drejtësisë Projektakti për miratimin e Strategjisë 
Ndërsektoriale të Drejtësisë, Plani i Veprimit 2024–2030 dhe Pasaporta e Treguesve (SND III në 
vijim), si një dokument politik i Qeverisë Shqiptare me objektivin madhor: “Konsolidimi i arritjeve të 

reformës në drejtësi në përputhje me standartet më të mira evropiane”. Ministria e Drejtësisë, në kuadër 

të procesit të konsultimit mirëpret sugjerimet nga qytetarët, ekspertë të fushës, nga të gjitha 
institucionet e interesuara, organizatat jofitimprurëse dhe shoqëria civile që ofrojnë kontribut në fushën 
e drejtësisë. 

Kontributet në kuadër të procesit të konsultimit dhe përmirësimit të përmbajtjes së projektaktit, mund 
të përcillen nëpërmjet postës elektronike drejtuar Ministrisë së Drejtësisë, me anë të regjistrit 
elektronik në adresën http://www.konsultimipublik.gov.al, në adresën postare të Ministrisë së 
Drejtësisë, Bulevardi “Zogu I-rë”, Tiranë, në adresën e e-mailit të koordinatorit për konsultimin publik 
greis.como@drejtesia.gov.aL. 

 
Mbledhja e Këshillit Kombëtar për Shoqërinë Civile (KKShC) 
 
Tiranë, 16 Tetor 2024 

 

Mbahet mbledhja e radhës e Këshillit Kombëtar për Shoqërinë Civile (KKShC), e cila u organizua nga 
Agjencia për Mbështetjen e Shoqërisë Civile (AMShC), pranë ambjenteve të Ministrisë së 
Shëndetësisë dhe Mbrojtjes Sociale, ku kishte të ftuar anëtarët nga organizata të shoqërisë civile dhe 
anëtarët përfaqësues të institucioneve publike shqiptare.  

 

 

Nën drejtimin e Znj. Albana Koçiu, Kryetare e Këshillit, dhe në prezencë të anëtarëve të 
qeverisë,  të shoqërisë civile, dhe Agjencisë për Mbështetjen e Shoqërisë Civile,  u mbajt 
mbledhja e dytë kombëtare e KKSHC-së për vitin 2024. Në këtë mbledhje ishte e pranishme 

mailto:greis.como@drejtesia.gov.aL

edhe Drejtoresha Ekzekutive e Agjencisë Shtetërore për Programimin Strategjik dhe 
Koordinimin e Ndihmës Znj.Eridana Çano. 
Gjatë diskutimeve u rrahën propozime dhe mendime në lidhje me çështje të mirëfunksionimit 
të Këshillit dhe të sektorit të shoqërisë civile.  
 

 

Propozime konkrete u dhanë nga përfaqësuesit e shoqërisë civile në lidhje me: 

(i) Krijimin e urdhërit të profesionit të shëndetit publik; 

(ii)     Konsultimet publike  për përfshirjen e shoqërisë civile në projekt-buxhetin afatmesëm, si edhe 
për zbatimin e udhëzimit të Ministrisë së Infrastrukturës dhe Energjisë për rimbursimin e një sasie të 
caktuar m3 uji për familjet në nevojë. 

Programi i Shkëmbimit të OJF-ve 
 
Tiranë, 23 tetor 2024 

 
Në 23 Tetor 2024 Partnerët Shqipëri organizuan edicionin e katërt të “Programit të 

Shkëmbimit të OJF-  ve” në ambjentet e Agjencisë për Mbështetjen e Shoqërisë Civile. 
 
 

 

 

 
 

 

 
 

 

 
 

 

 

 
 

 

 
 

 

 
 

 

 

 
 

 

 
 

 

 
 

 

 

 
 

 
Programi synon të kontribuojë në fuqizimin e kapaciteteve të sektorit, rritjen e aksesit dhe 
bashkëpunimit ndërmjet OJF-ve dhe institucioneve publike e private në procesin e hartimit 
dhe zbatimit të nismave advokuese ne vend me qëllim adresimin e nevojave të grupeve të 
interesit të cilave ju shërbejnë. 

Programi është një kombinim i leksioneve të diskutimit, me ekspertë e përfaqësues të 
institucioneve, dhe vizitave në institucione publike, private dhe OJF-ve partnere. Gjithashtu, 
përfaqësues të OJF-ve të përzgjedhura në program pritet të zbatojnë njohuritë e fituara në 
nismat e tyre lokale.Akademia është një program 9-mujor i dedikuar për Drejtues dhe 
Manaxherë të lartë të organizatave të shoqërisë civile, i cili synon rritjen e kapacitetit të tyre 
në manaxhimin organizativ dhe zhvillimin e qëndrueshëm të organizates. 

Projektet e financuara nga  Agjencia për Mbështetjen e Shoqërisë Civile 
për vitin 2024 

Agjencia për Mbështetjen e Shoqërisë Civile, në kuadrin e konkurimit të hapur dhe transparent sipas 
kritereve të përcaktuara në Ligjin Nr. 10 093, datë 09.03.2009 “Për organizimin dhe funksionimin e 

Agjencisë për Mbështetjen e Shoqërisë Civile”, në përputhje me statutin dhe misionin e saj: Asistencë 
Financiare për një zhvillim të qëndrueshëm të shoqërisë civile dhe krijimin e kushteve të favorshme 
për nisma qytetare në të mirë dhe interes të publikut; shpalli këtë Thirrje për Shprehje Interesi; Thirrjen 
e rradhës (Nr.17) (23 shkurt - 25 Mars 2024 për të gjitha OJF-të e interesuara për projekte. 

Shuma maksimale e financimit me grant për Projekt-Propozimet e Thirrjes 17 u përcaktua  Bordi 
Mbikëqyrës deri në 2 (dy milionë) lekë  me një kohezgjatje 6- 12 muaj; 

Ndërkaq që Shuma maksimale e financuar me grant Për Projekt-Propozimet për këtë Thirrje ka qenë 
1.8 milionë lekë  

Në Thirrjen 17 për Projekt Propozime kanë aplikuar rreth 150 OJF- aplikante; me një shumë totale të 
kërkuar nga AMSHC-ja për totalin e projekteve prej: 267,799,959 lek. 
 

 
 

NGA KËTO: 
 

Bordi Mbikëqyrës ka shpallur si fitues 73 Projekt Propozime me një shumë totale të financuar prej 
96,500,000 lek. 
Statistikat lidhur me shpërndarjen e projekteve sipas Fushave Prioritare na tregon se zëri më i 
rëndësishëm ëstë ai  i Prioritetit 2 (dy): 

“Fuqizimi i Gjeneratës së ardhshme: Nxitja e të drejtave të fëmijëve dhe të rinjve përmes 
promovimit të talenteve artistike, integrimit në komunitet, vullnetarizmit dhe ndërgjegjësimit 
për shëndetin seksual” 

a. Mbrojtja e të drejtave të fëmijëve dhe të rinjve. 
b.  Bashkëveprimi i rinisë në fushatat sensibilizuese për promovimin e talenteve të reja në art dhe 

trashëgimi kulturore.  
c. Aktivizim i të rinjve në proçeset integruese, vullnetarizmi dhe filantropia. 
d. Sensibilizim i të rinjve për marrëdhenie të mbrojtura dhe të shëndetshme seksuale. 

 

 Me 33 Projekte e me një peshë specifike të shumës së disbursuar prej  43.83% ;   
 
Ndërkaq edhe Prioriteti 3- “Rritja e mirëqenies së komunitetit përmes qeverisjes lokale 

gjithëpërfshirëse: Forcimi i qeverisjes vendore, edukimi profesional dhe shërbimet sociale për gratë, 
të rinjtë, të moshuarit, minoritetet dhe njerëzit me aftësi të ndryshme”  
b. Mbështetje për arsimimin profesional, fuqizimin dhe punësimin e grave e të rinjve. 
c. Përmirësimi i shërbimeve sociale. 
d. Mbështetje për moshën e tretë, ofrimi i shërbimeve sociale në banesë, etj. 
e. Mbështetja e minoriteteve, regjistrimi i fëmijëve rom në regjistrat e Gjendjes Civile. 
f. Mbështetje dhe aksesueshmëria për personat me aftësi ndryshe, përfshirja sociale e personave me 
aftësi intelektuale. 

Një zë i rëndësishëm: me 14 Projekte e me një peshë specifike të shumës së disbursuar prej 17.82 % . 

Programi i shkëmbimit të OJF-ve 
 
Tiranë, 20 Nëntor 2024  

 
Partnerët Shqipëri organizuan edicionin e pestë të “Programit të Shkëmbimit të OJF-ve” në ambjentet 

e Agjencisë për Mbështetjen e Shoqërisë Civile. 

 

Programi synon të kontribuojë në 

fuqizimin e kapaciteteve të 

sektorit, rritjen e aksesit dhe 

bashkëpunimit ndërmjet OJF-ve 

dhe institucioneve publike e 

private në procesin e hartimit dhe 

zbatimit të nismave advokuese ne 

vend me qëllim adresimin e 

nevojave të grupeve të interesit të cilave ju shërbejnë. 

 

 

 

 

 

 

Programi është një kombinim i leksioneve të diskutimit, me ekspertë e përfaqësues të institucioneve, 

dhe vizitave në institucione publike, private dhe OJF-ve partnere. Gjithashtu, përfaqësues të OJF-ve të 

përzgjedhura në program pritet të zbatojnë njohuritë e fituara në nismat e tyre lokale. 

Mbledhja e Këshillit Kombëtar për Shoqërinë Civile 
 

Tiranë, 06 Dhjetor 2024 
 
 

Nën drejtimin e Znj. Denada Seferi, Zëvëndëse Ministre e Shëndetsisë dhe e Mbrojtjes Sociale, dhe 

në prezencë të anëtarëve të qeverisë,  të shoqërisë civile, dhe Agjencisë për Mbështetjen e Shoqërisë 

Civile, u mbajt mbledhja e tretë kombëtare e KKSHC-së për vitin 2024. Në këtë mbledhje ishte e 

pranishme  Drejtoresha Ekzekutive e Agjencisë Shtetërore për Programimin Strategjik dhe 

Koordinimin e Ndihmës Znj.Eridana Çano, Drejtoresha e Tatimeve Indirekte në Ministrinë e 

Financave Znj. Enkeleda Kuçi, Drejtoresha Tekniko Ligjore  Znj. Ilda Koja dhe Përgjegjësit Z. Gentian 

Cece. 

 

 

 

Gjatë mbledhjes u dhanë propozime konkrete nga përfaqësuesit e Ministrisë së Financave , Drejtoria 

e Përgjithëshme e Tatimeve , Agjencia Shtetërore për Programimin Strategjik dhe Koordinimin e 

Ndihmës dhe nga përfaqësues të shoqërisë civile anëtarë Këshillit Kombëtar të Shoqërisë Civile dhe 

të tjerë të ftuar në lidhje me ndryshimet dhe shtesat e propozuara për  Udhëzimin “Për Tatimin mbi 

Vlerën e Shtuar”. 

Takime përmbyllëse të veprimtarisë së Agjencisë për Mbështetjen e 
Shoqërisë Civile përgjatë vitit 2024 me OJF-të 

Tiranë,16-18 dhjetor 2024 
 

Agjencia për Mbështetjen e Shoqërisë Civile organizoi takime përmbyllëse të veprimtarisë së saj 

përgjatë vitit 2024 me OJF-të. 

Takimi synoi: Informim mbi aktivitet e AMSHC-së përgjatë 2024, rolin e KKSHC-së në mjedisin e 

Shoqërisë Civile si dhe përcaktimin e prioriteteve strategjike dhe objektivave për Vitin 2025. 

Më konkretisht temat e prezantuara në takim ishin: 

1-Ecuria e implementimit të projekt –

propozimeve në kuadër të Thirrjes 17 

të AMSHC, problematikat e hasura 

dhe sugjerimet. Në kuadër të tyre do të 

përzgjidhen 10 projekt-propozime 

(best practices). 

2- Në prezencën e ekspertit Z.Elton 

Lelo, u trajtua rëndësia e KKSHC-së, 

analogjia me Këshille të ngjashme që 

operojnë në rajon. 

3- Prezantimi i Newsletter të hartuar 

nga AMSHC. 

4- Sugjerime, përcjellje idesh, 

diskutime nga ana e OJF-ve 

pjesëmarrëse. 

Takime Konsultative mbi sfidat e Këshillit Kombëtar të Shoqërisë Civile 
në Shqipëri  

Përfaqësues nga Agjencia për Mbështetjen e Shoqërisë Civile morën pjesë në një seri takimesh 
konsultative të organizuara nga Organizata për Siguri dhe Bashkëpunim në Evropë (OSBE), gjatë 
së cilave u diskutuan mekanizmat e bashkëpunimit midis organizatave të shoqërisë civile dhe qeverive 
të vendeve të Ballkanit Perëndimor. Takimet e mbajtura në Shkodër dhe Durrës u zhvilluan në kuadër 
të mbështetjes që OSBE po i jep Këshillit Kombëtar të Shoqërisë Civile në Shqipëri për forcimin e 
dialogut dhe bashkëpunimit mes sektorit të shoqërisë civile dhe institucioneve vendimmarrëse, si edhe 
të përmirësimit të kuadrit ligjor brenda të cilit ky dialog strukturohet dhe zhvillohet.    

 
Qëllimi kryesor i takimeve ishte njohja me 
përvojat dhe praktikat e ngjashme nga 
Ballkani Perëndimor si dhe përshfaqja e 
sfidave që përfaqësuesit e shoqërisë civile 
hasin si sektor dhe në marrëdhënie me 
institucionet shtetërore. Takimet ofruan 
mundësinë për të diskutuar hapësirat e 
bashkëpunimit dhe adresimin e sfidave 
ekzistuese mes organizatave të shoqërisë 
civile dhe qeverisë. Në këto takime u 
dsikutua gjithashtu rëndësia e përfshirjes 
aktive të shoqërisë civile në proçeset 
vendimmarrëse, duke ndihmuar kështu në 
forcimin e rolit të Këshillit Kombëtar të 

Shoqërisë Civile në Shqipëri. 

 Pjesëmarrja e AMSHC-së në këto takime është tejet e rëndësishme, pasi ajo ndihmon në adresimin e 
sfidave të perceptuara dhe rritjen e efikasitetit të strukturave që lehtësojnë dialogun mes qeverisë dhe 
organizatave të shoqërisë civile. Kjo mundëson një bashkëpunim më të ngushtë dhe të qendrueshëm, 
duke siguruar që kërkesat dhe nevojat e shoqërisë civile të dëgjohen dhe të merren parasysh në nivel 
qeveritar.  

Nëpërmjet këtyre aktiviteteve, AMSHC angazhohet për të siguruar që shoqëria civile të ketë një rol 
kyç dhe ndikues në zhvillimin e politikave publike, duke përfshirë dhe forcimin e mekanizmave të 
konsultimit dhe dialogut midis sektorëve. Ky angazhim është një hap i rëndësishëm drejt përmirësimit 
të marrëdhënieve ndërmjet aktorëve vendimmarrës dhe shoqërisë civile me qëllim krijimin e një 
shoqërie më të drejtë dhe gjithëpërfshirëse. 

Takimet konsultative kontribuojnë në krijimin e një mjedisi më të hapur dhe të përfshirë për të gjitha 
palët, duke e bërë proçesin e qeverisjes më të përgjegjshëm dhe më të drejtpërdrejtë. 

Intervistë me Z. Vladimir Thano mbi KKSHC dhe Udhërrëfyesin 2023- 
2027,  cilat janë përfitimet e Shoqërisë Civile 

Tiranë,11 nëntor 2024 
 

 

 

 

Z. Vladimir THANO – N/kryetar i Këshillit Kombëtar 
të Shoqërisë Civile 
Fusha e Veprimit: Zhvillimi Ekonomiko Territorialo-
Mjedisor. 
 
Z .Thano është diplomuar në Shkencat Juridike në 
Universitetin e Tiranës në vitin 2004. 
 
Prej vitit 1999 dhe sot vazhdon të ushtroj profesionin e 
autorit realizues,duke qenë  
pjesë në disa rrjete mediatike, ai ka qënë autor i 
emsionit radiofonik “Evropa për të gjithë” në Radio 

Tirana1dhe 2, përgjatë viteve ai ka realizuar emisione 
dedikuar poltikës,  
turizmit, rinisë etj.  
 
I pyetur për rolin e Këshillit Kombëtar të Shoqërisë 
Civile ai u shpreh: Këshillit Kombëtar për Shoqërinë 

Civile, është një ndër institucionet e rinj në fushën e institucioneve shumë palëshe të dialogut të 
strukturar midis qeverisjes dhe shoqërisë civile, ai është një organ shumë i rëndësishem tek cili duhet 
investuar derisa të arrijë maturimin dhe pjekurinë pasi nuk mungojnë shembujt dhe përkushtimi i të 
gjithë aktorëve. 
 
Këshilli ka luajtur një rol por ai duhet të jetë aktor edhe më aktiv dhe një levë e fuqishme për dialogun 
dhe punën për integrimin evropian të vendit, ai mund të luajë një rol kyç dhe duhet të përgatitet për 
këtë. 
 
Mendoj se KKSHC-ja ka patur disa impakte përgjatë punës së saj. Ajo ka në një tryezë aktorë të 
shoqërisë civile dhe institucionet publike, ku të gjithë kanë mundësi të dialogojnë, të nxjerrin 
konkluzione dhe të kuptojnë hendeqet e krijuara duke u nisur nga parimi i zgjidhjes së tyre. 
 
Këshilli deri më tani ka garantar “një dialog të strukturar” i cili ka mundësi të dëgjojë dhe të dëgjohet 

por edhe një vend ku mund të ftohen për të dhënë informacion insitucionet publike në lidhje me 
aspektet ligjore dhe finaciare të lidhura ngushtë me udhërrëfyesin për politikën qeverisëse drejt një 
mjedisi mundësues për zhvillimin e shoqërisë civile. 
 



23 | P a g e  

Ajo që Këshilli ka nxjerr në pah është fakti se pavarësisht dallimve, palët duhet bashkë koontribuojnë 
në zhvillimin e këtij ekosistemi. 
 
Këshilli ka zëvëndësuar punën e lodhshme të dhjetra projekteve që në finalizim kanë pikërisht 
ballafaqimin e çështjeve me autoritet publike, kjo është një pikë kthese që duhet të mbështetet dhe 
konsolidohet më shumë, jo vetëm si kulturë por edhe ti përgjigjet me adresime konkrete duke patur 
parasysh detyrat funksionale që Këshilli ka nga ligji aktual Nr. 119/2015. 
 
Duke u ndalur pak tek legjislacioni në fuqi për Këshillin, ai gjitashtu po i nënshtrohet nje procesi ri -
shikimi si një element thelbësor duke patur parsysh problematikat që janë vetë evidentuar por edhe si 
një element i fortë në zgjerimin e angazhimit dhe dialogut të shumë palësh si një mënyrë drejt 
transformimit dhe qëndrueshmërisë së reformave të anëtarësimit në BE. 
 
Në këtë aspekt, politika qeverisëse drejt një mjedisi mundësues për zhvillimin e shoqërisë civile dhe 
roli i Këshillit mund të shihet nën dritën e një qasje e cila mundëson mbajtjen në axhendë të prioriteteve 
që shoqëria civile ka dhe adreson si një element thelbësor në shoqërinë shqiptare. 
 
Gjthashtu Këshilli dhe shoqëria civile duhet ta shohin njëri tjetrin si një mënyrë drejt transformimit 
dhe qëndrueshmërisë së reformave të anëtarësimit në BE ku roli i shoqërisë civile ka rëndësinë e tij në 
cdo fazë të procesit të negociatave. 

AGJENCIA PËR MBËSHTETJEN E SHOQËRISË CIVILE 

Telefon: +355 4 22 355 69 
E-mail: info@amshc.gov.al  
Website: www.amshc.gov.al      kkshc.gov.al 

